
1. INTRODUCCIÓN 

 

A pesar da liberación da muller, do traballo constante en educar na igualdade de 

oportunidades e da cantidade de campañas que nos recordan que homes e mulleres somos 

iguais en dereitos e oportunidades, cada vez existen vítimas de violencia de xénero máis 

novas. Segundo a Secretaría Xeral dá Igualdade, 2012 (páx. 18) a Comunidade Autónoma 

Galega sitúase nun 4º posto compartido con Canarias no ranking da violencia machista. Este 

feito obríganos a reflexionar que se está a facer mal, para que un problema que parece de 

épocas pasadas, siga estando tan presente en pleno s. XXI. 

Ao longo das últimas décadas, pasouse dunha naturalidade culturalmente aceptada (aínda 

que non admitida) da violencia de xénero, a un recoñecemento da existencia deste grave 

problema. Isto fixo que o desenvolvemento de novos recursos legais, psicolóxicos e sociais, 

entre outros, ofrecese á muller unha protección que ata agora era inexistente. 

Deste xeito, comézanse a tecer fórmulas que favorezan a prevención, como forma de traballo 

efectiva a longo prazo. Rojas Marcos (2005) sinala como a estratexia máis eficaz á hora de 

atallar a violencia doméstica se apoia en dúas premisas: 

 Ningún ser humano nace maltratador dos demais, nin se converte nun como por arte 

de maxia aos vinte e un anos. 

 A tendencia á crueldade desenvólvese baixo certas condicións nocivas nos primeiros 

quince anos da vida. 

Así, tal como afirman Sanz, García e Benito (2006) dentro do ámbito educativo, prodúcese 

un proceso de socialización fundamental para o desenvolvemento persoal do alumnado; é 

neste contexto, onde se dan continuamente múltiples relacións que favorecen, en ocasións, 

diferentes manifestacións de violencia, ben na aula, nos corredores ou no patio e que afectan 

a rapaces e rapazas, á súa forma de entender o mundo, ao seu corpo, á súa sexualidade, á 

súa autoestima... Todo iso provoca situacións de conflito nas que se mostran actitudes 

diferentes para resolvelas. 

 

Non obstante, a Comunidade de Madrid (2006) e Rech et. Al (2007) sinalan como a 

socialización tamén se pode usar para combater e facer desaparecer condutas de 

desigualdade e de violencia. Por iso, sinalan que é básico educar dende a nenez valores de 

igualdade, en actitudes e formas alternativas que fomenten o equilibrio de poder, a 



 

 5 

corresponsabilidade, a repartición equitativa de ámbitos sociais entre mulleres e varóns e 

sobre todo, na sensibilización para desmarcarse de estereotipos sexistas. Deste xeito, se os 

nenos e as nenas teñen os modelos axeitados, serán capaces de captar e reproducir valores de 

igualdade, tolerancia, convivencia e coeducación. 

Neste sentido, debemos mirar cara a diferentes axentes educativos como referentes neste 

labor preventivo: a familia, a escola, os e as iguais. Do mesmo xeito debemos ter en conta os 

deseducativos: medios de comunicación e videoxogos (Sasiain e Añino, 2006), nos que se 

mesturan mensaxes sexistas con noticias de denuncias por violencia de xénero. 

 

Dende estas afirmacións parece doado concluír que o traballo realizado dende a escola ten 

que ter a súa continuidade na familia e viceversa. As mensaxes ambivalentes só serven para 

crear confusión e facer que os e as pequenas se decanten pola forma de comportarse máis 

cómoda para eles. Isto parte de que na maioría das ocasións os nenos e nenas non teñen 

tempo ou estratexias para facer unha crítica reflexiva. 

 

Ofrecer parámetros, estratexias e recursos a alumnos, alumnas, pais e nais para a formación 

na efectiva igualdade de homes e mulleres en todos os planos da vida persoal, familiar e 

social, será unha tarefa que haberá que conseguir dende o traballo paulatino, pero continuo 

no día a día educativo como recurso para previr a violencia machista. 

2. RELEVANCIA E INTERESE DO PROXECTO 

 

Tras a primeira edición do Programa, poidemos constatar a importancia de traballar sobre 

as bases da ideoloxía machista, para poder contribuir a creación dunha sociedade máis xusta, 

e máis igualitaria, onde homes e mulleres teñan non so as mesmas oportunidades, se non a 

liberdade para ser e sentir como persoas, non como seres sexuados cuns roles marcados pola 

sociedade na que vivimos. 

O traballo coas emocións básicas, permítenos nestas idades, que aprendan a exteriorizar e 

facer unha boa canalización das mesmas, e a familirizarse coa ventaxa de non reprimir, xa 

que a represión termina convertíndose nun atentado contra se mesmos e mesmas e/ou contra 

persoas ou cousas, que favorece a agresividade e os comportamentos violentos. 

Por outra banda, que teñan a capacidade de reflexionar sobre aspectos moi instaurados na 

sociedade sobre os roles de homes e mulleres e sobre como estes deben comportarse en 

situacións amorosas, facilitan que  

Seguimos entendendo que a actuación debe partir dunha intervención máis sistemática, na 

que se poidan traballar diferentes aspectos, dando lugar ao debate, interiorización e posta en 

práctica de ferramentas que aprendemos durante as sesións. Por iso consideramos 

importante que se sigan a manter o número de sesións, que debería ser máis prolongada, 

pero que tense que adaptar os tempos e necesidades dos propios centros. 

Do mesmo modo, consideramos que esta intervención é non so interesante co alumnado no 

contacto directo, se non polo que pretende o efecto multiplicador das súas propias mensaxes 

na familia, co profesorado e cos sesus iguais, e a ventaxa de poder difundir o que aprenderon 

a través de redes sociais, e como material didáctico que poida ser utilizado noutros colexios e 

incluso, noutras actividades fora da educación formal, que xa nos consta se están a utilizar. 

3. TALLERES DE INTERVENCIÓN CO ALUMNADO 

3.1. OBXECTIVOS 

 

3.1. XERAIS 
 

 Axudar o alumnado a configurar unha imaxen dos nenos e das nenas non sexista en 

diversos aspectos da súa vida 

 Capacitar o alumnado para analizar e cambiar as súas propias crenzas erróneas con 

respecto ao amor romántico. 

3.2. ESPECÍFICOS 
 

 Avaliar a liña base da que parte o alumnado con respecto ao tema tratado 

 Axudar a identificar e expresar emocións básicas e que sexan vistas como formas 

naturais de expresión en ambos sexos 

 Identificar xogos e xoguetes que no condicionan roles sexistas 

 Reflexionar sobre cuestións básicas do amor romántico 

 Tomar contacto con situacións relacionadas co bo e mal trato nas relacións 

 Avaliar os cambios obtidos durante a intervención. 

3.2. METODOLOXÍA 

 

Formulouse unha metodoloxía participativa, pretendendo transmitir os coñecementos dunha 

forma dinámica; onde os alumnos e as alumnas sexan os que elaboren os seus propios 

coñecementos a través da vivenciación (dramatización ou problematización), debate-

reflexión e asimilación do analizado durante as sesións. 

 

Esta formulación fundaméntase en que as actitudes están formadas por tres compoñentes 

interrelacionados: o compoñente cognitivo (pensamento), o emotivo (sentimento) e o 

conductual (acción). Polo que consideramos imprescindible traballar os tres aspectos 

conxuntamente; a través de métodos dinámicos (xogos, representacións, contos) cos que 

analizar os sentimentos e pensamentos que determinan unha conduta. 

 

A actividade é formulada no ámbito de 4º de Educación Primaria, salvo no colexio Vidal 

Portela, no que faise no 3º curso, como experiencia piloto. 

 

A duración das sesións foi de 50 minutos, o tempo estimado dunha clase, a razón dunha 

sesión semanal. 

 

 

 

 

 

 

 

 

 

 

 

 



 

 9 

 3.3 CALENDARIO DA ACTIVIDADE  

 

 

 

 

 

 

 

SETEMBRO

L M M X V

18 19 20 21 22

25 26 27 28 29

OUTUBRO

L M M X V

2 3 4 5 6

9 10 11 12 13

16 17 18 19 20

23 24 25 26 27

30 31

NOVEMBRO

L M M X V

1 2 3

6 7 8 9 10

Barcelos

A. Limeses

Cabanas

Ppe. Felipe

S. Benito L.

Vilaverde

Xunqueira I

Xunqueira II

 3.4.RESULTADOS  

6.1. Participantes no programa 

Participaron un total de 14 aulas pertenecentes a 8 Centros de Educación Primaria, na 
distribución que aparece na seguinte táboa. O número total de alumnos e alumnas foi de 
309. 

Táboa 1. 

  

6.2. Participantes na avaliación previa ó programa 
e post intervención 

A avaliació inicial foi realizada ó finalizar o curso 3º, recollendo un total de 309 enquisas 
iniciais para formular a liña base (Táboa 2). A distribución segundo o sexo foi a seguinte: 49% 
nenas e 51% nenos, cunha idade media de 8,49. (Táboa 4), procedendo o 78% dos 
participantes de familias cuxos proxenitores estaban casados/as, o 14% divorciados/as e 8% 
solteiros/as. (Táboa 6). A idade media das nais foi de 40 anos e a dos pais de 42,54. Estes 
datos teñen que ver con todalas aulas salvo na aula de 3º A e posterior 4ºA que a titora 
prefire que o alumnado non conteste a preguntas relacionadas coa idade ou estado civil dos 
pais-nais. 

Ó termo da intervención participaron todalas aulas na avaliación final, xa que se realizou 
dentro do tempo destinado ao programa. Terminamos a conclusión de resultados cun total 
de 309 alumnos e alumnas (Táboa 3), coa mesma distribución inicial de nenos e nenas. 
(Táboa 5), procedendo de xeito similiar que na avaliación previa de familias cuxos 
proxenitores/as estaban casados/as. 

 

 

Xunqueira I; 2 

Xunqueira II; 2 

Cabanas; 2 

Álvarez Limeses; 

Vilaverde; 2 

Barcelos; 2 

S.Benito de 
Lérez; 1 

Príncipe Felipe; 1 

Número de aulas que participaron no 
programa 

228 alumnos e 

alumnas 

Táboa 2. 

 

 Táboa 3. 

Táboa 4. 

 

Táboa 5. 

Táboa 6. 

 

 

6.3. RESULTADOS NAS CREENZAS ATOPADAS 

Os resultados que aparecen a continuación representan o % de alumnado que contesta 
afirmativamente ás diferentes cuestións plantexadas. Vemos que a intervención foi efectiva 
xa que en todolos ítems houbo unha reducción moi importante na súa creenza inicial. 
(Táboas 8 e 9) 

As creenzas mais arraigadas con respecto ao manexo das emocións na avaliació inicial son 
que un rapaz ou rapaza valente non debería chorar nin ter medo por nada (36,9%), que 
cando se ten medo a algo é mellor marchar correndo (30,1%), cando estás enfadadx é mellor 
non dicir nada para que non te rifen (26,5%). Ao finalizala intervención, vemos que o ítem 
máis sinalado como verdadeiro é o relacionado co medo, na idea que o primeiro que teño 
que facer é marchar correndo, cando algo me da medo (10%) 

Vemos que existen creenzas máis arraigadas relacionadas cos roles ou co amor. Así vemos 
como un 64,1% do alumnado considera que cando dúas persoas casan ós poucos días de 
coñecerse seguro que son felices, un 47,9% pensa que  hai xogos de nenas e de nenos, e un 
41,7% considera que o normal é namorarse nada máis verse. 

Vemos que ó termo da intervención a creenza de que cando dúas persoas casan ós poucos 
días de coñecerse seguro que son felices, é a máis aceptada cun 9,1%, pero frente ó 64,1% 
inicial. 

 

 

 

 

78% 

14% 
8% 

Estado civil dos/as proxenitores/as 
pre 

Casadxs Divorciadxs Solteirxs 

Táboa 8. 

 

 

Táboa 9. 

 

Cando facemos a comparativa por sexo, vemos que existen difenzas significativas entre nenas 
e nenos, constatándose un dato que xa confirmamos co alumnado de Educación Secundaria, 
así como en edicións anteriores: os rapaces teñen máis creenzas sexistas que ás rapazas. 
Vemos que antes de intervir as diferenzas existían en tres ítems: ´Cando estás enfadadx é 

mellor non dicir nada para que non te rifen' 'Todas as rapazas teñen que esperar ó seu 
príncipe azul' e 'Os príncipes teñen que salvar as princesas' . (Táboa 10) 

Trala intervención, comprobamos que as diferenzas significativas existentes neste ámbito 
continúan no ítem relacionado co enfado, aínda que nunha proporción siginificativamente 
menor, e desaparecen nos dous ítems restantes. Así mesmo, aparece no ítem relacionado coa 
xestión do medo, no que os rapaces o identifican peor. 

 

Táboa 10. 

 

 

Táboa 11. 

Finalmente quixemos comprobar se existían diferenzas significativas en función do CEIP no 
que fixemos a intervención. Atopamos que sí  antes de realizar ó programa, eliminándose 
tralo traballo co alumnado (Táboa 11). 

Diferenciaremos ós seguintes ítems: 

 'Os nenos (homes) non deben ter medo', 42,1% da aula do CEIP Príncipe Felipe 
destaca frente o 4,2% do alumnado do CEIP Vilaverde que o considera verdadeiro,  

 'Cando teño medo a algo o mellor é marchar correndo', destacan o 47,4% de San 
Benito de Lérez, 44,4% de Xunqueira I ou o 38,3% De Álvarez Limeses, frente o 18,7%, 
20,8 % de Vilaverde, Xunqueira II e Cabans, respectivamente 

 'O rosa é de nenas'. Destaca o 63,1% do Príncipe Felipe, frente o 6,25% ou o 10,5% de 
Vilaverde e San Benito de Lérez 

 'Hai xogos de nenas e xogos de nenos'. Podemos ver puntuacións elevadas como o 
89,5% de príncipe Felipe ou o 64,6 de Xunqueira II e o 52,6% de San Benito de Lérez 
frente o 34,6 do Álvarez Limeses e o 36,6% de Cabanas. 

 'Xogar as bonecas é de nenas' Vamos dende o 36,8 de San Benito de Lérez ou o 35,4% 
de xunqueira II ata o 10,6% de Álvarez Limeses ou o 14,3% de Vilaverde. 

 'Xogar con camións é de nenos'. Son o 47,7% do alumnado do CEIP Príncipe Felipe os 
que responden afirmativamente a este ítem, tendo también unha puntuación 
elevada: 36,8% e 33,3% San benito de Lérez e Xunqueira II, respectivamente. Frente a 
esta valoración destacan Vilaverde e Álvarez Limeses, nos que so o 12,5% e o 12,8% de 
alumnado respectivo considera certa esta afirmación 

 'Hai profesión que son so de homes: mecánico de coches'. Destaca o Príncipe Felipe 
cun 36,8% dando por certa esta afirmación e o 26,3% do San Benito de Lérez frente ó 
7,35 de Cabanas, 8,3% de vilaverde ou o 8,5% do CEIP Álvarez Limeses 

 ' Hai profesión que son so de mulleres: coidadora de nenxs'. Volve a despuntar o 
Príncipe Felipe cun 36,8% do alumnado considerando certa esta afirmación, frente o 
7,3% de Cabanas, 8,3% de Vilaverde ou o 8,5% de Álvarez Limeses  

 'O normal é namorarse nada máis verse'. A puntuación máis elevada de persoas que 
creen que esta afirmación é certa pertenece ó Príncipe Felipe cun 63,1% frnte ó 26,8% 
de Cabanas 

 'Cando dúas presoas casan ós poucos días de coñecerse no normal é que sexan felices'. 
Nesta ocasión San Benito de Lérez, xunto con Vilaverde son os que máis certa 
consideran esta creenza, cun 73,7% e un 72,9% respectivamente, sendo a máis baixa 
Barcelos cun 54,8%, pero o resto de centros mantense entorno ún 60%. 

 'Un mozo non pode namorarse doutro mozo, ou unha moza doutra moza'. Príncipe 
Felipe despunta cun 63,2% de personas que consideran certa a afirmación, fretne o 
10,65 de Álvarez Limeses ou o 11,9% de Barcelos 

 'Todas as rapazas teñenq ue esperar ó seu príncipe azul'. Cabanas e Xuqnueira II, con 
o 31,7% e o 31,2% do alumnado, son os que máis destacan, frente ó 19,1% de Álvarez 
Limeses. O resto de grupos se sitúan en torno o 20% tamén. 

 'Cando un rapaz/a ten parella xa non precisa saír cos seus amigxs'. Príncipe Felipe, 
considera nun 31,6 % esta afirmación certa, sendo so o 2,2% do alumnado do Álvarez 
Limeses os que o valoran de forma afirmativa e o 4,4% de xunqueira I 

 'As rapazas guais son guapas'. O 63,2% de Príncipe Felipe considera que esta 
afirmación é verdadeira, , estando o Vilaverde cun 20,8% e o Álvarez Limeses, cun 
21,3% no extremo inferior. 

 'Os príncipes teñen que salvar as princesas. De novo Príncipe Felipe despunta cun 
63,2% estando nas puntuacións más baixas, Vilaverde (20,8), Álvarez Limeses (21,3%) 
e Cabanas (24,4%) 

 'Unha princesa non podería ou non debería salvar ún príncipe'. Príncipe Felipe e San 
Benito de Lérez, con o 47,4% do alumnado e o 36,8% de San Benito de Lérez, frente o 
2,4% do alumando de Barcelos ou o 8,8% de Xunqueira I 

Así constatamos como o alumnado do CEIP Príncipe Felipe, ten unha concepción máis 
erronea do manexo das emocións e de determinados roles sexistas e mitos sobre o amor 
romántico, e o CEIP Álvarez Limeses e Vilaverde os que mellor valoración fan destos aspectos. 

Táboa 11 

. 

Trala intervención, as diferenzas significativas atopadas por centros desaparecen. 

Aínda que os resultados son moi bos e o porcentaxe de alumnado que resposta de xeito 
verdadeiro nos diferentes ítems e moi baixo, podemos ver como 

 O alumnado do CEIP Xunqueira II ten algo máis de dificultade á hora de identificar 
que teño que facer cando temos medo a algo (2,9% pensa que  o mellor e saír 
correndo), que cando dúas persoas casan ós poucos días de coñecerse van ser felices 
(2,3%), ou que hai xogos de nenos e de nenas (1,9%), un mozo non pode namorarse 
doutro mozo(1,6%), todas as rapazas teñen que esperar ó seu príncipe azul (1,6%). 

 O alumnado de Cabanas, tamén considera algo máis que outros centros que cando 
teño medo a algo o mellor que podo facer e saír correndo (2,3%) cando dúas persoas 
casan ós poucos días de coñecerse van ser felices (1,6%) . 

 O alumnado do CEIP Barcelos pensa en máis medida que cando dúas persoas casan 
ós poucos días de coñecerse van ser felices (1,9%) , que hai xogos de nenos e de nenas 
(1,6%) 

Os CEIP Álvarez Limeses, Príncipe Felipe,  Vilaverde e San Benito de Lérez fixeron unha 
mellor integración dos conceptos traballados durantes as sesións.  

Táboa 12. 

Táboa 13 

3.5. CONCLUSIÓNS 

Unha vez analizados os resultados obtidos, podemos confirmar a importancia da realización 
deste tipo de programas, que poñen de manifesto como o discurso dos alumnos e alumnas foi 
cambiando ó longo das sesións en todolos aspectos abordados no mesmo, e que 
desapareceron as diferenzas significativas entre os diferentes CEIPS adoptando resultados moi 
bos en todos eles. 

Así mesmo, observamos como sigue constatándose un ano máis que son os nenos os que máis 
problemas teñen á hora de identificar aspectos sexistas ou facer manexo adecuado das 
emocións e os que lles costa interiorizar máis este tipo de creenzas, polo que debemos seguir 
traballando para que os rapaces sexan capaces de mudar a súa percepción da realidade 
dende pequenxs e esto repercuta na sociedade do futuro 

O que máis chama a atención, unha vez máis, con respecto as creenzas relacionadas coas 
emocións son o concepto de valentía asociado a non chorar e non ter medo (concepto que 
sigue marcando a nosa sociedade e moi prevalente nas familias en xeral), e a idea de que 
ante o medo o mellor que se pode facer é saír correndo. Isto é algo repetido ano tras ano. 

Tamén constatamos que dende pequenxs xa aparecen estereotipos que marcan a forma de 
ser homes e mulleres. Así unha das cuestións máis arraigadas entre o alumnado é a idea de 
que hai xogos que corresponden específicamente as nenas e xogos que corresponden 
específicamente os nenos, cuestión que se lles reforza cada vez que ven un anuncio ou entran 
nunha tenda. E que os contos, películas, series... continúan traballando en pro dunha 
concepción do amor, baseada en erros sitemáticos: o amor a primeira vista é algo moi 
validado polo alumnado, así como a cuestión de que non se precisa tempo para coñecer a 
outra persoa e ser feliz con ela. 

A cuestión que máis prevalece trala intervención é a idea de que pode ser que dúas persoas 
se namoren e os poucos días casen e sexan felices, un dos moitos conceptos que sustentan o 
amor romántico, e que volve a repetirse un ano máis. 

Vemos que inicialmente, as diferenzas entre nenos e nenas, se basan en tres aspectos: `Os 
príncipes teñen que salvar as princesas``Todas as rapazas teñen que esperar ó seu príncipe 
azul´, `Cando estás enfadado/a é mellor non decir nada para que non te rifen' e que o 
rematar a intervención, continuase a manter aínda que nun porcentaxe significativamente 
menor a idea do enfado, desaparecen os dous restantes, e se distancia a integración do 
concepto de que facer cando se ten medo entre nenos e nenas, mellor interiorizado por estas 
últimas. 

Sinalar que sería interesante continuar traballando cos CEIP Xunqueira II e Cabanas na 
elaboración dos medos, en ambolos dous máis no CEIP Barcelos, no mito do amor romántico 
baseado na pouca necesidade de ter tempo para coñecer a alguén e ser feliz co esa persoa. 
en Cabanas e Barcelos débese aproveitar para desvincular os xogos do xénero masculino ou 
feminino, e por último en Xunqueira II sería interesante continuar incidendo na importancia 
de non asociar o amor e a configuración dunha parella intre home e muller exclusivamente, e 
contribuir a terminar de rachar a idea do príncipe azul na vida das mulleres. 


